
POSLANICIMA/ZASTUPNICIMA 
 U KANTONU SARAJEVO 
 
 
 
 
Kolegij Skupštine Kantona Sarajevo je na sjednici održanoj 09.12.2013. godine razmatrao 
Zaključak Vlade Kantona Sarajevo broj 02-05-30711-3/13 od 03.12.2013. godine kojim se 
traži od Skupštine Kantona Sarajevo da sazove Hitnu sjednicu Skupštine  na temu stanje 
u KJKP „GRAS“ d.o.o. Sarajevo i preduzimanje mjera za izlazak iz krize u kojoj se 
trenutno nalazi preduzeće. 
 
Kolegij je donio zaključak da postoji osnov za sazivanje Hitne sjednice Skupštine Kantona 
Sarajevo i utvrdio termin održavanja 20.12.2013. godine u 9,00 sati. 
 
U prilogu vam dostavljamo materijale za sjednicu Skupštine, a u skladu sa članom 65. 
Poslovnika Skupštine Kantona Sarajevo, dnevni red za ovu sjednicu predlaže se na samoj 
sjednici. 
 
 
 
 
 
            ZAMJENIK PREDSJEDAVAJUĆE 
                              SKUPŠTINE KANTONA SARAJEVO 
 
                      Kemal Ademović, s.r. 

RADNA GRUPA 
ZA PRAĆENJE REALIZACIJE ZAKLJUČAKA 
SKUPŠTINE I VLADE KANTONA SARAJEVO 
KOJI SE ODNOSE NA KJKP "GRAS" 
 
Sarajevo, 13.12.2013. godine 
 
 
 
 
 
 
 
 
KOLEGIJ SKUPŠTINE KANTONA SARAJEVO 
 
 
 
 
 
 
Predmet: Informacija Radne grupe za praćenje realizacije zaključaka Skupštine i Vlade 
Kantona Sarajevo koji se odnose na KJKP "Gras", dostavlja se 
 
 
 
U prilogu vam dostavljamo Informaciju Radne grupe za praćenje realizacije zaključaka 
Skupštine i Vlade Kantona Sarajevo koji se odnose na KJKP "Gras", a po zaključku 
Kolegija Skupštine kantona Sarajevo broj: 01-05-30941/13 od 09.12.2013. godine. 
 
 
 
 
 
       PREDSJEDNIK RADNE GRUPE 
 
        Enes Zeković 

RADNA GRUPA 
ZA PRAĆENJE REALIZACIJE ZAKLJUČAKA 
SKUPŠTINE I VLADE KANTONA SARAJEVO 
KOJI SE ODNOSE NA KJKP "GRAS" 
 
Sarajevo, 13.12.2013. godine 
 
 
 
KOLEGIJ SKUPŠTINE KANTONA SARAJEVO 
 
 
Radna grupa za praćenje realizacije zaključaka Skupštine i Vlade Kantona Sarajevo koji se odnose 
na KJKP "Gras", postupajući po zaključku Kolegija Skupštine Kantona Sarajevo broj 01-05-
30941/13 od 09.12.2013. godine je dana 13.12.2013. godine održala sjednici u prostorijama 
Kantona Sarajevo. 
Sjednici su prisustvovali: Enes Zeković, predsjedavajući, te članovi Mira Jurić, Adnan Solaković i 
Zaim Backović. 
 
Radna grupa je analizirala zaključke koje je Skupština donijela na Tematskoj sjednici održanoj 
28.12.2011. godine, kako slijedi: 
 
1. Zadužuje se Vlada Kantona Sarajevo da putem resornog ministarstva predloži Skupštini 
Kantona Sarajevo Odluku o javnom linijskom prevozu u Kantonu Sarajevo. 
ROK: februar 2012. godine 
 
Vlada Kantona Sarajevo je dostavila Skupštini Kantona Sarajevo Prijedlog zakona o javnom 
prijevozu putnika u Kantonu Sarajevo, koji je bio na dnevnom redu 31. Radne sjednice Skupštine. 
Prijedlog ovog zakona nije dobio natpolovičnu večinu zastupnika u Skupštini Kantona Sarajevo. 
 
2. Zadužuje se Vlada Kantona Sarajevo da u potpunosti sprovede Odluku o načinu 
ostvarivanja prava na naknadu za prevoz na posao i sa posla broj:02-05-32236-44/08 od 
11.12.2008. godine kojom su obavezni svi budžetski korisnici da kupuju kupone. 
 
Budžetski korisnici su djelomično ispoštivali Vladinu odluku (50% od ukupnog broja zaposlenih 
kupuje kupone.) 
Radna grupa predlaže da Vlada Kantona Sarajevo ponovo uputi apel svim budžetskim korisnicima 
za kupovinu kupona, kao i da se kazne odgovorni za nepoštivanje odluke Skupštine Kantona. 
 
3. Zadužuje se menadžment KJKP „GRAS“ da sačini program sanacije i finansijske 
konsolidacije preduzeća za period 2012-2014; 
 
Predsjednik Radne grupe je od uprave KJKP "Gras" dobio informaciju da je  program sanacije i 
finansijske konsolidacije preduzeća za period 2012-2014. dostavljen premijeru, resornom ministru, 
menadžmentu, Nadzornom odboru i Skupštini KJKP "Gras". 
Stav Radne grupe je da se na Hitnoj sjednici koja je zakazana za 20.12.2013. godine predoči 
dostavljeni  program sanacije i finansijske konsolidacije preduzeća za period 2012-2014. 
 
4.  Zadužuje se menadžment KJKP „GRAS“ da sačini Pravilnik o sistematizaciji radnih 
mjesta u skladu sa reorganizacijom preduzeća; 

Nosilac: Uprava KJKP „GRAS“ 

Rok: 90 dana 

Ovaj zaključak nije realizovan. Radna grupa je informisana od strane uprave preduzeća da će isti 
biti dostavljen u roku od 30 dana. 

 

 5. Zadužuje se menadžment KJKP „GRAS“ da ispoštuje sve mjere i prijedloge Federalnog 
ureda za reviziju u vezi finansijskog poslovanja i provođenja procedura u skladu sa 
međunarodnim standardima; 

ROK: Kontinuirana aktivnost 

 

Po saznanjima Radne grupe ovaj zaključak je ispoštovan. 

U prilogu vam dostavljamo Informaciju o realizaciji Zaključaka Skupštine Kantona br. 01-05-
31447/11, broj 7194 od 24.05.2012. godine. 

 

 6. Daje se saglasnost Vladi Kantona Sarajevo da provede proceduru kreditnog zaduženja 
sa ciljem preuzimanja kreditnih obaveza KJKP „GRAS“ 

ROK: JANUAR 2012.godine 

 

Na osnovu kreditnog zaduženja Vlade Kantona Sarajevo 

-za 2012. godinu KJKP "GRAS" je izmirio obaveze u iznosu od 2.400.000,00 KM, a Vlada KS u 
iznosu od 2.600.000,00 KM, 

-za 2013. godinu obaveze je upotpunosti preuzela Vlada Kantona Sarajevo. 

 

 7. Traži se od nadležnih organa pravosuđa informacija o sprovedenim aktivnostima po 
podnesenim prijavama, a vezano za KJKP „GRAS“; 

Radna grupa nema informacija o realizaciji ovog zaključka. 

 

8. Zadužuje se Kolegij Skupštine Kantona Sarajevo da jednom mjesečno vrši analizu 
izvršenja zaključka po rednim brojem dva. 

Radna grupa ne raspolaže informacijom da li je Kolegij Skupštine Kantona Sarajevo vršio analizu 
izvršenja zaključka pod rednim brojem dva. 
 
        RADNA GRUPA 
 
                    Enes Zeković________________________ 
 
     Mira Jurić___________________________ 
 
     Adnan Solaković______________________ 
 
     Zaim Backović________________________ 
 
     Eldar Čomor__________________________ 
 
 



  
 

 

     

 

               Bosna i Hercegovina 
Federacija Bosne i Hercegovine 

Bosnia and Herzegovina 

KANTON SARAJEVO 
Vlada 

CANTON SARAJEVO 
Government 

 
Broj: 02‐05‐31260‐4/13                                                                                                             

Sarajevo, 10.12.2013. godine 
 
 
 
 
  Na osnovu  čl. 22.  i 24. stav 4. Zakona o Vladi Kantona Sarajevo  (”Službene novine Kantona 
Sarajevo”, broj: 24/03  ‐ Prečišćeni  tekst  i 38/13), Vlada Kantona Sarajevo, na 45.  sjednici održanoj 
10.12.2013. godine, donijela je sljedeći 
 

 
Z A K LJ U Č A K 

 
 

1. Prihvata se Informacija o trenutnom stanju i problemima koji su nastali blokadom 
računa KJKP "GRAS" d.o.o. Sarajevo od strane Porezne uprave FBiH.  

 
2. Predlaže se Skupštini Kantona Sarajevo zakazivanje hitne sjednice na temu "Stanje i 

problemi u poslovanju KJKP "GRAS" d.o.o. Sarajevo". 
 
 
 
 
                                        P R E M I J E R 

 
                                                                                                    Suad Zeljković 
 
Dostaviti:                   
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo 
4. Ministarstvo saobraćaja 
5. Evidencija                 
6. A r h i v a  

Informacija  
 

o  trenutnom  stanju  i  problemima  koji  su  nastali  blokadom  računa  KJKP GRAS  d.o.o.  Sarajevo  od 
strane Porezne uprave FBiH.  
 
KJKP  GRAS  d.o.o.  Sarajevo  je  obavjestio Ministarstvo  saobraćaja  i  Vladu  Kantona  Sarajevo  da  su 
zaprimili  Rješenje  o  obustavi  transakcija  preko  svih  transakcijskih  računa  koje  KJKP  GRAS  d.o.o. 
Sarajevo  ima  otvorene  kod  poslovnih  banka  koja  su  donesena  od  strane  Porezne  uprave  FBiH, 
Kantonalni  porezni  ured  Sarajevo.  Blokada  računa  onemogučava  poslovanje  preduzeća  i  nabavku 
neophodnih energenata  za obavljanje  javnog prevoza.   Ministarstvo  saobraćaja  i KJKP GRAS d.o.o. 
Sarajevo su održali sastanak sa rukovodstvom Porezne uprave FBiH gdje su predloženi moguči načini 
za  izlazak  iz  ove  situacije  kroz  izdavanje  garancija  Kantona  Sarajevo  ili  stavljanja  pod  hipoteku 
imovine KJKP GRAS d.o.o. U slućaju  izdavanja garancije od strane Kantona Sarajevo razmatrao bi se 
mogući reprogram obaveza na pet (5) godina dok u slućaju stavljanja imovine KJKP GRAS d.o.o. pod 
hipoteku  razmatrao bi  se  reprogram obaveza na  tri  (3)  godine  sa prijetnjom plijenidbe  imovine u 
slućaju neispunjavanja obaveza prema ovom Sporazumu o reprogramu. KJKP GRAS d.o.o.  je uputio 
zahtjev  za  reprogramiranje  obaveza  prema  Poreznoj  upravi  FBiH  uz  stavljanje  imovine  pod  zalog. 
Obzirom da procedura  razmatranja zahtjeva  traje određeno vrijeme potrebno  je da Vlada Kantona 
Sarajevo zauzme stav u vezi sa ovim zahtjevom za reprogram i trenutnom nemogučnosti normalnog 
ispunjavanja  obaveza  prema  dobavljaćima  energenata.  Obzirom  da  se  stavlja  pod  zalog  imovina 
Kantona Sarajevo i da postoji mogučnost neizvršavanja obaveza prema Poreznoj upravi FBiH trebalo 
bi  zauzeti  stav po ovome prijedlogu  i  razmotriti posljedice  koje mogu nastati po  imovinu Kantona 
Sarajevo. 
 
Stanje u KJKP GRAS d.o.o. Sarajevo je već duži period vremena kritično i onemogućava zadovoljavanje 
potreba  urbanog  civilizacijskog  društva  koje  su  nezamjenjiv  uslov  života  i  rada  građana  Kantona 
Sarajevo. Vlada Kantona Sarajevo  i Ministarstvo  saobraćaja kao nadležano  resorno ministarstvo  su 
obavezni poštovati  zakone  i propise koji uređuju ovu oblast u cilju osiguranja  trajnog  i kvalitetnog 
obavljanja  usluga  komunalne  djelatnosti  javnog  prevoza    putnika  na  području  Kantona  Sarajevo. 
Obzirom da trenutna situacija dovodi Vladu Kantona Sarajevo i Ministarstvo saobraćaja u situaciju da 
nemogu  vršiti  javnu  službu  u  skladu  sa  postojećim  zakonskim  rješenjima  obračamo  se  Skupštini 
Kantona  Sarajevo  kao  osnivaću  KJKP  GRAS  d.o.o.  Sarajevo  sa  zahtjevom  za  zakazivanje  hitne 
tematske sjednice na temu stanje u KJKP GRAS d.o.o. Sarajevo i poduzimanje mjera za izlazak iz krize 
u kojoj se trenutno nalazi preduzeće. 
 
Osnovne informacije o stanju u KJKP GRAS d.o.o. Sarajevo na dan 31.12.2012. godine:  

 Ukupan gubitak u poslovanju za 2012. godinu je 25.099.979,00 KM; 

 Nepokriveni gubitak na dan 31.12.2012. godine iznosi 107.644.905,00 KM; 

 Ukupan gubitak koji je veći od vrijednosti kapitala za 13.102.123,00 KM; 

 Kratkoročne finansijske obaveze na dan 31.12.2012. godine iznose 74.591.067,00 KM;  
Izvor: Izvještaj o poslovanju KJKP GRAS d.o.o. Sarajevo za 2012. godinu (“Zavod za planiranje razvoja 
Kantona  Sarajevo”)

Informacije KJKP GRAS d.o.o. na dan 30.11.2013. godine: 
 

1.) Porezne obaveze po osnovu obračunatih plata  radnika 65.900.000,00 KM. Od  toga  je dug prema 
Sporazumu sa poreznom upravom od 14.06.2010. godine u iznosu od 12.600.000,00 KM za koje je 
Porezna  uprava  FBiH  donijela  Rješenja  o  naplati  porezne  obaveze  i  izvršila  blokadu  svih 
transakcijskih računa KJKP GRAS d.o.o.. Za preostali dio duga KJKP GRAS d.o.o. Sarajevo  je uputio 
zahtjev  za  odgodu  plaćanja  i  postizanje  Sporazuma  o  plaćanju  na  rate.  Prilikom  potpisivanja 
sporazuma uprava KJKP GRAS d.o.o. Sarajevo stavlja imovinu KJKP GRAS d.o.o. pod hipoteku i u cilju 
neizmirivanja obaveza Porezna uprava FBiH  će  izvršiti plijenidbu  imovine dužnika.Porezna uprava 
zahtjeva i izdavanje garancije od strane Kantona Sarajevo kao garant za izmirenje poreznih obaveza 
u narednom periodu. Sporazum bi  se mogao postići na periode od 3  (tri)  ili 5  (pet) godina ali bi 
obaveze bilo nemoguće izmirivatu u tako kratkom roku. 

2.) Obavez  za  PDV‐e  iznose  5.600.000,00  KM.  Obzirom  da  se  obaveze  ne  izmiruju  na  vrijeme 
obračunavaju se  troškovi zakonskih zateznih kamata  i  troškova prinude koji uvećavaju  iznos duga 
jako brzo  i dug  se povećava  iz mjeseca u mjesec aritmetičkom progresijom  (dug  je  jedan mjesec 
ranije iznosio 4.100.000,00 KM). 

3.) Obaveze za utrošenu električnu energiju  iznose preko 3.000.000,00 KM.  Iz mjeseca u mjesec ove 
obaveze  se povećavaju. Postignut  je  Sporazum o plaćanju na  rate  sa  JP Elektroprivreda BiH koje 
prijeti obustavom  isporuke električne energije u slućaju   kašnjenja  izmirivanja obaveza u skladu sa 
ovim Sporazumom. 

 
Gubitak iz poslovanja na mjesečnoj osnovi iznosi oko 2.500.000,00 KM. 
Ukupni mjesečni prihodi          ~ 2.900.000,00 KM 
Ukupni mjesečni rashodi          ~ 5.400.000,00 KM 
Mjesečni rashodi po kategorijama: 
Bruto plaće                                              ~   2.850.000,00 KM  (67% primjena kolektivnog ugovora) 
Topli obrok                                              ~     450.000,00 KM   (67% primjena kolektivnog ugovora) 
Rashodi za gorivo                                    ~     700.000,00 KM 
Rashodi za električnu energiju                ~      300.000,00 KM 
Ostali rashodi poslovanja                        ~      300.000,00 KM 
Rashodi od kamata                                  ~      200.000,00 KM 
Amortizacija                                            ~      600.000,00 KM 
Mjesečna rezervacija za eventualne tužbe    ~    1.250.000,00 KM  (100% primjena kolektivnog ugovora) 
 
Procjena ostvarenja ukupnih prihoda u 2013. godini je   ~  35.000.000,00 KM 
Procjena ostvarenja ukupnih rashoda u 2013. godini je   ~  65.000.000,00 KM 
Procjena gubitka u 2013. godini je                                   ~  30.000.000,00 KM 
 

R/b. NAZIV POZICIJE 2010 2011 2012 2013

1 UKUPAN PRIHOD 50.018.070 47.746.434 42.746.434 35.000.000 

2 UKUPAN RASHOD 71.755.876 67.403.603 67.893.096 65.000.000 

3 DOBIT/(GUBITAK) (21.737.806) (19.657.169) (25.099.979) (30.000.000) 

Minimalan broj vozila za pokrivanje svih linija javnog gradskog prevoza je 300 vozila. KJKP GRAS d.o.o. 
Sarajevo  trenutno  vozi  sa manje od 140  vozila,  tako da  se  trenutno ne  vozi  više od pola  vožnji u 
skladu  sa  redovima  vožnji. Nijedno  vozilo  nema  licencu  za  javni  prevoz  zbog  neplaćanja  poreza  i 
doprinosa. U skladu sa svim propisima inspekcija bi morala sva vozila isključiti iz saobraćaja. Obzirom 
na moguće posljedice ugrožavanja sigurnosti  i bezbjednosti učesnika u  javnom prevozu zahtjevamo 
hitno zakazivanje tematske sjednice o stanju u KJKP GRAS d.o.o. Sarajevo. 
 
                                                                                         

       
                                                                                                                                  M  I  N  I  S  T  A  R                                                 
 
                                                                                                                                   Jusuf Bubica                                                          
 

O B R A Z L O Ž E NJ E 
 

 
PRAVNI OSNOV 
 
  Pravni osnov za donošenje predloženog zaključka su odredbe   čl. 22.  i 24.   Zakona o 
Vladi Kantona Sarajevo  („Službene novine Kantona Sarajevo broj 24/03 – Prečišćeni  tekst  i 
38/13),  kojim  je  propisano  da  Vlada  Kantona  Sarajevo  u  ostvarivanju  svojih  nadležnosti 
utvrđenih Ustavom donosi, uredbe, odluke, rješenja i zaključke. 
 
RAZLOZI ZA DONOŠENJE  
 

 Općepoznata je činjenica da je finansijsko stanje  KJKP „GRAS“ d.o.o. Sarajevo  
veoma teško,  da je  zbog ovakvog  stanja u tekućoj godini  dva puta u potpunosti obustavljen 
javni prijevoz od strane radnika  ovog preduzeća. Vozni park  preduzeća je  svakim danom sve 
slabiji, nedostaje  sredstava za servisiranje postojećih kao ikupovinu novih vozila,  a što je 
rezultiralo manjim brojem vozila javnog prijevoza  u opticaju, a samim tim i slabljenjem 
funkcije javnog prijevoza. Takođe, usljed nedostatka finansijskih sredstava u par navrata 
isključena je struja u sjedištu preduzeća, što dodatno otežava  njegov  rad. 

 Zbog  neplaćanja javnih prighoda čija cifra je dostigla  60 mil. KM,  prije deset dana 
Federalna uprava prihoda je  blokirala sve račune ovog preduzeća, a što je rezultiralo 
nemogučnošću kupovine goriva čime je kriza  u ovom preduzeću dosegnula vrhunac. 

 Sve to može imati za posljedicu nemogučnost obavljanja  funkcije javnog prijevoza u 
Kantonu sarajevo. 
  Obzirom  na  moguće  posljedice  ugrožavanja  sigurnosti  i  bezbjednosti  učesnika  u 
javnom prevozu zahtjevamo hitno zakazivanje tematske sjednice o stanju u KJKP GRAS d.o.o. 
Sarajevo. 

 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 
 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 
 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 
 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 
 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 
 
 
 



 

 

web: http://ms.ks.gov.ba 
e‐mail: saobracaj@ks.gov.ba 

Tel: + 387 (0) 33 562‐058, + 387 (0) 33 562‐059 
Sarajevo, Reisa Džemaludina Čauševića 1 

 

 

 
 

 
 


